
DEKLARASYON GOUVÈNÈ ANDREW M. CUOMO SOU. DESIZYON KOU SIPRÈM PEYI ETAZINI 

 

Desizyon Kou a pran jodi a se viktwa dwa sivil revolisyonè pou kominote LGBT a epi se yon gwo pa 

annavan nan travay nou pou reyalize egalite maryaj pou tout moun nan nasyon an.  

 

Sa fè dezan depi New York te vin pi gwo eta ki te adopte egalite maryaj, epi depi lè sa nou wè plis moun 

atravè eta a ap rekonèt tout sitwayen merite dwa egal ego anba lwa a, san konsiderasyon oryantasyon 

seksyèl.  

 

Depi nan manifestasyon vyolan Stonewall yo sa fè 44 lane semèn sa, pase nan vòt egalite maryaj la nan 

New York, rive nan desizyon jodi a pou rejte Lwa sou Defans Maryaj la ki te pran nesans apati yon plent 

yon rezidan New York te depoze, eta sa te toujou devan nan mouvman sa.  

 

Mwen espere desizyon revolisyonè jodi a pral fè nasyon nou an vanse pi devan epi finalman pèmèt tout 

Ameriken jwi menm dwa ak pwoteksyon anba lwa a.  

